
Cyfadran:	Gofal Cymdeithasol ac Iechyd
Man Gwasanaeth:	Comisiynu
Manylion Cyswllt:	dataprotection@monmouthshire.gov.uk 
Enw'r Hysbysiad Preifatrwydd	Comisiynu

	Sut y byddwn yn defnyddio’ch gwybodaeth

Mae gwaith Gwasanaeth Comisiynu Cyngor Sir Fynwy ar gyfer Gwasanaethau Plant ac Oedolion yn ein gweld yn cydweithio'n agos â sefydliadau allanol allweddol er mwyn caffael gofal a chefnogaeth addas i bobl sydd ag angen dynodedig. Nod y Gwasanaeth Comisiynu yw cyflawni'r canlyniadau gorau posibl ar gyfer y gymuned gyfan ac ar gyfer unigolion sydd angen gofal a chymorth. 

Mae'r ffocws ar yr hyn sy'n bwysig i chi a sut y gallwn ddefnyddio'ch cryfderau a'ch nodweddion i gwrdd â'ch anghenion a'ch canlyniadau personol. Gall hyn arwain at ddarparu adnoddau cymunedol sydd yn aml mewn sefyllfa well i gwrdd â'ch anghenion. Lle mae hyn yn wir, ni fyddwn yn rhannu unrhyw wybodaeth heb eich caniatâd penodol. 

Mae Cyngor Sir Fynwy wedi cael y categorïau canlynol o'ch data personol:

· Gwybodaeth person sylfaenol megis cyfeiriad, Rhif GIG, perthynas agosaf;
· Manylion Cyswllt;
· Anghenion gofal a chymorth;

	Ffynhonnell eich data personol
	
Bydd data personol yn cael ei rannu gyda Chyngor Sir Fynwy fel sy'n briodol gan y sefydliadau canlynol: 

· Bwrdd Iechyd Prifysgol Aneurin Bevan;
· Byrddau Gwasanaeth Iechyd Genedlaethol (GIG) eraill;
· Meddygon Teulu;
· Darparwyr Gofal Annibynnol;
· Cartrefi Gofal Preswyl a Nyrsio.

Os hoffech ragor o wybodaeth am ffynhonnell y wybodaeth hon, cysylltwch â Chyngor Sir Fynwy. Efallai y bydd gofyn i chi wneud cais am y wybodaeth hon fel Cais Mynediad Pwnc.


	Ein Rhwymedigaethau

Byddwn yn storio'ch gwybodaeth bersonol mewn modd diogel a sicrhau mai dim ond aelodau o staff sydd â rheswm dilys i gael mynediad at eich gwybodaeth fydd â chaniatâd i wneud hynny. Lle bo angen rhannu eich gwybodaeth gyda sefydliadau eraill, byddwn ond yn rhannu'r wybodaeth ofynnol berthnasol. Byddwn ond yn cadw eich gwybodaeth cyhyd ag sy'n angenrheidiol (gweler isod).

Byddwn yn defnyddio'ch gwybodaeth er mwyn asesu eich anghenion a byddwn yn darparu gofal a chymorth lle bo hynny'n briodol. Rydym yn gweithredu ymagwedd ataliol tuag at gwrdd â'ch anghenion a byddwn yn gweithio gyda chi i nodi a chyflawni eich canlyniadau personol.




	Pwrpas a sail gyfreithiol ar gyfer defnyddio eich gwybodaeth

Ein rhesymau cyfreithiol dros ddefnyddio'ch gwybodaeth:
	
· Mae angen prosesu ar gyfer cyflawni tasg gyhoeddus.
· Mae angen prosesu ar gyfer darparu iechyd neu ofal cymdeithasol.
	
Mae'r Rheoliadau Diogelu Data Cyffredinol (RhDDC) a'r Ddeddf Diogelu Data 1998 yn darparu amddiffyniad ychwanegol ar gyfer rhai dosbarthiadau o wybodaeth o'r enw 'categorïau arbennig o ddata personol'.  Os bydd unrhyw ddarn o wybodaeth a ddarperir gennych yn dod o fewn y categorïau hyn, yna bydd mwy nag un amod yn cael eu nodi uchod.

Am ragor o wybodaeth am y sail gyfreithiol ewch i www.ico.org.uk

	Yr hawl i gael eich cadw'n hysbys

Mae gennych yr hawl i gael gwybod am sut y byddwn yn defnyddio'ch data personol wrth ddarparu gofal a chefnogaeth i chi. Mae gennych hefyd yr hawl i wrthwynebu defnydd rhan o, neu'ch holl ddata personol. Rhaid i ni ei wneud yn glir, na allwn ni ddarparu'r gofal a chymorth mwyaf priodol a pherthnasol i chi heb eich holl ddata personol.  


	Pwy fydd yn cael mynediad at eich gwybodaeth?
	
Y Rheolydd Data ar gyfer eich gwybodaeth yw Cyngor Sir Fynwy.
	Ebost:  dataprotection@monmouthshire.gov.uk

Efallai y bydd Rheolwyr Data Eraill hefyd yn gyfrifol am eich gwybodaeth, yn dibynnu ar yr amgylchiadau penodol.  Cysylltwch â'r Man Gwasanaeth am ragor o wybodaeth.

Dyma'r adrannau yr ydym yn rhannu eich data yn fewnol â hwy ar sail "angen gwybod" pan fo hynny'n briodol:

· Diogelu Oedolion;
· Gofal Uniongyrchol;
· Gwasanaeth Integredig Oedolion;
· Gwasanaeth Iechyd Meddwl Oedolion; 
· Gwasanaeth Anabledd Oedolion;
· Gwasanaethau i Blant;
· Taliadau Uniongyrchol;
· Gwasanaethau Ariannol;
· Archwiliad Mewnol;
· Cysylltiadau Cwsmer;
· Polisi a Pherfformiad.

Dyma'r asiantaethau neu sefydliadau rydym yn rhannu eich data â hwy ar sail "angen gwybod":

· Darparwyr Gofal Annibynnol yn y Cartref;
· Cartrefi Gofal Preswyl a Nyrsio;
· Y Sector Cymunedol;
· Arolygiaeth Gofal Cymru;
· Swyddfa Archwilio Cymru;
· Ymgynghorwyr Cymeradwy Cyngor Sir Fynwy.
Mewn rhai achosion, fel ymholiadau diogelu ac ymchwiliadau troseddol, mae'n ofynnol i ni’n gyfreithiol ddarparu gwybodaeth i'r heddlu. Fodd bynnag, mae gennym weithdrefnau ar waith sy'n caniatáu i hyn gael ei wneud mewn ffordd ddiogel a chyfrinachol. 

Ceisiadau am wybodaeth
	
Gall yr holl wybodaeth a gedwir gan Gyngor Sir Fynwy fod yn destun ceisiadau o dan Ddeddf Rhyddid Gwybodaeth 2000, Rheoliadau Gwybodaeth Amgylcheddol 2004 a’r Rheoliad Gwarchod Data Cyffredinol gan gynnwys unrhyw gyfraith Diogelu Data arall.

Os yw'r wybodaeth a ddarperir gennych yn agored i gais o'r fath, lle y bo'n bosibl, bydd Cyngor Sir Fynwy yn ymgynghori â chi o ran ei datgelu. Os ydych yn gwrthwynebu datgelu’ch gwybodaeth, byddwn yn atal eich gwybodaeth os yw'r ddeddfwriaeth berthnasol yn caniatáu hynny.


	Am ba mor hir byddwn yn cadw eich gwybodaeth?

Mae pa mor hir mae Gwasanaeth Comisiynu Cyngor Sir Fynwy yn cadw eich data personol yn cael ei bennu trwy ofynion statudol.  Byddwn yn cadw'n ddiogel eich holl ddata personol, boed hynny ar ffurf electronig neu fel copïau papur. Dim ond am gyfnod penodol o amser y cedwir eich gwybodaeth, ac ar ôl hynny bydd yn cael ei dinistrio'n ddiogel yn ôl ein hatodlen cadw a dinistrio. 

Bydd y Gwasanaeth Comisiynu yn cadw eich data personol fel a ganlyn:

Ar gyfer contractau a gwybodaeth fusnes:

· Bydd contractau dan sêl gan dîm cyfreithiol Cyngor Sir Fynwy yn cael eu storio am 12 mlynedd o gwblhau'r contract.
· Bydd contractau nad ydynt dan sêl yn cael eu storio am 6 blynedd ar ôl cwblhau'r contract.
· Bydd tendrau aflwyddiannus yn cael eu cadw am 4 blynedd o ddyfarniad y contract.
· Bydd gwybodaeth am ddarparwyr a rennir gyda'r tîm (e.e. datganiad o ddiben) yn cael ei chadw am 6 blynedd ar ôl iddo gael ei ddisodli.

Mae ein disgwyliadau mewn perthynas â chyfnodau cadw ar gyfer ein darparwyr fel a ganlyn (yn ôl y Canllawiau Statudol ar gyfer Darparwyr Gwasanaeth ac unigolion cyfrifol ar gwrdd â rheoliadau safonol gwasanaethau cyfarfod o dan Reoliadau Gwasanaethau Rheoledig (Darparwyr Gwasanaeth ac Unigolion Cyfrifol) (Cymru) 2017):

· Dylid cadw cofnodion yn ymwneud ag oedolion am 3 blynedd o ddyddiad eu cofnod olaf.
· Dylid cadw cofnodion yn ymwneud â phlant am 15 mlynedd o ddyddiad y cofnod olaf.  Fodd bynnag, mae'n rhaid dychwelyd cofnodion i'r awdurdod lleoli pan fydd storio’r gwasanaeth yn terfynu yn ôl ein cyfnodau cadw


	Eich Hawliau

Eich hawliau o dan Reoliad Gwarchod Data Cyffredinol yw: 

· Yr hawl i gael gwybod;
· Yr hawl at fynediad;
· Yr hawl i gywiro, rhwystro, dileu neu ddinistrio eich gwybodaeth o dan rai amgylchiadau;
· Yr hawl i gyfyngu prosesu;
· Yr hawl i hygludedd data;
· Yr hawl i wrthwynebu;
· Yr hawl i iawndal os yw Cyngor Sir Fynwy yn methu â chydymffurfio â gofynion penodol y Rheoliad Gwarchod Data Cyffredinol mewn perthynas â'ch gwybodaeth.

Am fwy o wybodaeth, ewch i www.ico.org.uk


	Gweithdrefn Gwyno

Os ydych yn gwrthwynebu i'r ffordd y mae Cyngor Sir Fynwy yn trin eich data, mae gennych yr hawl i gwyno. Cysylltwch â'r Man Gwasanaeth a nodwyd ar frig y ddogfen hon gan amlinellu eich problemau. Dilynwch y ddolen hon i gael rhagor o wybodaeth am y broses gwyno.

Os ydych yn dal yn anhapus mae gennych hawl i gwyno i Swyddfa'r Comisiynydd Gwybodaeth www.ico.org.uk

